
wo shehr-e-mohabbat jahaa.n mustafa hai.n
wahi.n ghar banaane ko jee chaahta hai
wo sone se kankar, wo chaandi si miTTi

nazar me.n basaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

gadam jis zamee.n par rakhe hai.n nabi ne
wahaa.n khol rakkhe hai.n dar raushani ne
wo galiyaa.n jahaa.n chalte the mere aaga

wahaa.n dil bichhaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

jo poochha nabi ne ki kuchh ghar bhi chho.Da
to siddig-e-akbar ke honTo.n pe aaya
wahaa.n maal-o-daulat ki kya hai hageegat

jahaa.n dil luTaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

jo dekha hai roo-e-jamaal-e-risaalat
to bole ‘umar, mustafa jaan-e-rahmat !
ba.Di aap se dushmani thi magar ab

Gulaami me.n aane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai



jihaad-o-mohabbat ki aawaaz gooniji
kaha hanzla ne ye dulhan se apni
ijjaazat agar do to jaam-e-shahaadat

labo.n se lagaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

udhar deed-e-aaga me.n har-dam ta.Dapte
idhar har gha.Di maa.n ki KHidmat me.n rehte
uwais apni haalat bataate bhi kis ko

madine me.n jaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

sitam ka sabab koi poochhe to jaa kar
kahenge bilaal-e-habas muskura kar
ta.Dapte sisakte hue un ki KHaatir

mera jaa.n se jaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

sitaaro.n se ye chaand kehta hai har-dam
tumhe.n kya bataau.n do Tuk.Do.n ka ‘aalam
ishaare me.n aaga ke itna maza tha

ki phir TooT jaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

wo nanha sa asGar, wo e.Di raga.D kar
yahi keh raha hai wo KHaime me.n ro kar
ai baaba ! mai.n paani ka pyaasa nahi.n hu.n

mera sar kaTaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

jo bachche gae badr me.n sab se chhup kar
jinho.n ne u.Daaya abu-jahal ka sar
KHuda ki gasam un ko dulha bana kar

gale se lagaane ko jee chaahta hai



wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

wo aaga ki masjid, wo aaga ka gumbad
wo aaqa ki jaali, wo aaqga ka rauza
tasawwur me.n tasweer un ki bana kar

wahi.n Doob jaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

'ajab kaifiyat aane lagti hai dil par
‘ajab beKHudi chhaane lagti hai dil par
madine ki jab chhe.D de koi baate.n

to naa'te.n sunaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

deewana ye mushk-o-hina ka nahi.n hai
koi ‘itr bhi dil ko bhaata nahi.n hai
mahakne ki KHaatir nabi ka paseena

badan pe lagaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

tujhe dekh kar muskuraaegi jannat
tere gar talak chal ke aaegi jannat
kabhi dekh to maa.n se keh kar, meri maa.n!

tera sar dabaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

jo dekha hai aaga ke gadmo.n ka patthar
to kya haal dil ka bataau.n, ai Az.har!
kabhi sar pe rakhne ko dil chaahta hai

kabhi sar jhukaane ko jee chaahta hai

wo shehr-e-mohabbat jahaa.n mustafa hai.n

wahi.n ghar banaane ko jee chaahta hai

